KONSEP DIENSKONTRAK WAT VOLGENS PLAASLIKE BEHOEFTES DEUR DIE KERKRAAD AANGEPAS KAN WORD EN TYDENS ONDERHANDELING GEFINALISEER WORD:
Lêer No. Jaartal / ID No………………………….
D I E N S K O N T R A K
(Vastetermyn-leraar)
aangegaan deur en tussen

(NAAM VAN GEMEENTE) …………………………………
(Fisiese adres)……………………………………………….
(hierna die "Werkgewer" genoem)

en
(NAAM EN VAN) ………………………………………

ID: ………………………………………

(hierna die "Werknemer" genoem)

DAAR WORD HIERMEE SOOS VOLG DEUR DIE WERKGEWER EN DIE WERKNEMER OOREENGEKOM:

1.
BELYDENIS

Die NG Gemeente ……………………………… onderskryf die Bybel as die heilige en onfeilbare Woord van God, die Belydenisskrifte wat die NG Kerk bely en die Kerkorde van die Algemene Sinode en Familiereëls van die Oostelike Sinode soos van tyd tot tyd gewysig.

2.
AANSTELLING


Na die wettige uitbring van 'n beroep stel die Werkgewer die Werknemer hiermee as Vastetermyn-leraar aan en die Werknemer aanvaar hierdie aanstelling onderhewig aan:
· die artikels van die Kerkorde van die Algemene Sinode en bepalings van die Familiereëls van die Oostelike Sinode en toepaslike reglemente.

· Die personeelbeleid van die Gemeente

· Toepaslike wetgewing

· Bepalings en voorwaardes hierna uiteengesit.

3.
TERMYN


Dit word ooreengekom dat die dienskontrak sal geld vir 'n vastetermyn vanaf ……………. tot en met ……………..
4.
PLIGTE


Die Werknemer onderneem om die pligte verbonde aan die pos soos omskryf in Art 9 van die Kerkorde van die Algemene Sinode en in Bylae A uiteengesit, na die beste van sy/haar vermoë met redelike sorg, behendigheid en toewyding uit te voer tot voordeel van die Werkgewer.

5.
WERKURE


Vanweë die aard van kerklike werk en die feit dat die Werknemer in terme van die Wet op Basiese Diensvoorwaardes (Wet no. 75 van 1997) 'n senior bestuurswerknemer geag word op wie gewone werksure en voorgeskrewe vergoeding vir oortyd nie van toepassing is nie, is vaste diensure nie moontlik nie.  Daar word dus van die Werknemer verwag om billikerwys beskikbaar te wees vir die uitvoering van sy/haar verantwoordelikheid teenoor die Werkgewer, onderhewig aan die bepalings in paragraaf 4.
6.
VERGOEDING

6.1
Die Werknemer se bruto jaarlikse besoldiging beloop, R …………….. per jaar soos uiteengesit in Bylae B.

6.2
Die vergoedingspakket word jaarliks deur die Kerkraad volgens die riglyne van die Algemene Sinode hersien en op 1 Maart geïmplementeer.
6.3
Dit word hiermee geboekstaaf dat die Werkgewer verplig is om statutêr-voorgeskrewe en ander aftrekkings van die vergoeding wat hier kragtens aan die Werknemer betaalbaar is, te maak.

6.4
Tensy anders ooreengekom, sal betaling van die vergoeding waarop die Werknemer kragtens hierdie dienskontrak geregtig is, maandeliks per tjek of elektroniese oorbetaling geskied, op 'n datum soos deur die Werkgewer besluit, naamlik ………………………….

7.
VERHUISINGSKOSTE


Die Kerkraad onderneem om die verhuisingskoste van die Werknemer te betaal.

7.1
Met die aanvaarding van die aanstelling as Vastetermyn-leraar.
7.2
By beëindiging van die dienskontrak na die plek vanwaar die Werknemer gekom het.
8.
DIENSVOORDELE


Die volgende diensvoordele word aan die Werknemer toegestaan:
8.1
Vakansieverlof

8.1.1
Die Werknemer is geregtig op 30 kalenderdae verlof per jaar, wat nie oploopbaar is nie.  Geen verlof word by beëindiging van die dienskontrak uitbetaal nie.
8.1.2
Vakansieverlof moet nie later as ses maande na die einde van die jaarlikse verlofsiklus toegestaan (geneem) word nie.

8.2
Siekteverlof

8.2.1
Die Werknemer is geregtig siekteverlof ooreenkomstig die Wet op Basiese Diensvoorwaardes (Wet no 75 van 1997)  (tans die getal werksdae vir 'n tydperk van 6 weke oor 'n sikuls van 3 jaar).
8.2.2
Siekteverlof sal slegs toegestaan word met bewys van 'n mediese sertifikaat.

8.3
Openbare vakansiedae


Die Werknemer is geregtig op openbare vakansiedae.  Indien die Werknemer 'n diensverpligting het op 'n openbare vakansiedag, kom die Werknemer en Werkgewer ooreen op 'n gepaste reëling.

8.4
Gesinsverlof vir gesinsverantwoordelikheid


Die Werknemer is geregtig op drie dae per jaar verlof vir gesinsverantwoordelikheid vir:

· By die geboorte van die Werknemer se kind.

· Wanneer die werknemer se kind siek is.

· By die dood van die Werknemer se lewensmaat.

· By die dood van die Werknemer se ouer, aangenome ouer, grootouer, kind, kleinkind of broer of suster.

8.5
Kraamverlof

8.5.1
Indien die Werknemer 'n vrou is, is sy geregtig op minstens 4 opeenvolgende maande kraamverlof.  Die Werknemer kan met kraamverlof begin vanaf 4 weke voor die verwagte datum van geboorte, tensy anders ooreengekom.  Geen Werknemer mag vir ses weke na die geboorte van haar kind werk nie.
8.5.2
Die Werknemer ontvang gedurende kraamverlof volle lewensonderhoud en toelaes, minus die bedrag wat sy uit die Werkloosheidsversekeringsfonds ontvang.

9.
PRIVAAT OF ANDER WERK


Terwyl die Werknemer in diens van die Gemeente is, mag hy/sy nie privaat en/of ander werk verrig om 'n bykomende inkomste van enige aard te verdien nie, tensy met die vooraf skriftelike goedkeuring van die Werkgewer.

10.
SKEIDINGSVERGOEDING


Die Werknemer kwalifiseer ingevolge die Wet op Basiese Diensvoorwaardes (Wet no 75 van 1997) en die Kerkorde van die Algemene Sinode vir 'n skeidingsbedrag gelykstaande aan een twee (2) weke se basiese salaris per voltooide diensjaar indien die dienskontrak beëindig word op grond van bedryfsvereistes.  Die berekening van die skeidingsbedrag geskied volgens die bestaande wetgewing op die datum van uitdienstreding.

11.
ANDER VOORDELE


Die  Werknemer erken en bevestig hiermee dat hy/sy geen aanspraak van welke aard ookal sal hê op die ondergemelde voordele, tensy uitdruklik anders hierin vermeld:

11.1
Afwesigheidsverlof anders as vakansie- en/of siekteverlof.

11.2
Betaling van bonusse (anders as 13de tjek).
11.3
Vergoeding van enige aard anders as ooreengekom is in die dienskontrak.

11.4
Pensioen of mediese voordele nie.

12.
AFWESIGHEID


Nadat die Werknemer langer as 5 werksdae sonder kennisgewing aan die Werkgewer afwesig is, en die Werkgewer alles in sy vermoë gedoen het om die Werknemer te kontak, sal beskou word as verbreking van die kontrak.
13.
DISSIPLINE EN GRIEWE


In die geval van enige grief of dissiplinêre stappe word die proses gevolg soos deur die Kerkorde van die Algemene Sinode voorgeskryf, met in agneming van paragraaf 2 hierbo.
14.
DISPUUTHANTERING


In die geval van enige dispuut met betrekking tot die bepalinge van die dienskontrak, kom die Partye ooreen dat sodanige dispuut verwys sal word na die Ringsdiensraad bygestaan deur 'n kundige lid vir arbitrasie.  Die Partye kom verder ooreen dat die arbitrasie vasstelling van die Ringsdiensraad bygestaan deur 'n kundige lid finaal en bindend op beide partye sal wees, in soverre dit die interne dispuuthantering betref.
15.
BEËINDIGING VAN DIENSKONTRAK

15.1
Hierdie dienskontrak kan beëindig word:

· By wyse van een maand
 wedersydse skriftelike kennisgewing vir die beëindiging van die ooreenkoms, onderworpe aan die Kerkorde van die Algemene Sinode.

· Op grond van wangedrag.

· Op grond van onbekwaamheid of ongeskiktheid vir werk.

· Op grond van bedryfsvereistes.

· Op grond van verlies van bevoegdheid.

15.2
By verstryking van die vaste termyn bedoel in paragraaf 3, word die dienskontrak beëindig deur tydsverloop.  Die partye kan ooreenkom om die dienskontrak te verleng of te hernu.  Hierdie bepaling skep nie enige regmatige verwagting dat die kontrak verleng of hernu sal word nie.

16.
DOMICILIUM CITANDI ET EXECUTANDI


Vir doeleindes van enige prosesstuk of kennisgewing wat uit hierdie dienskontrak mag voortspruit, kies die partye hiermee die volgende fisiese adresse as hul domicilia citandi et executandi:


WERKGEWER


……………………………….


……………………………….

………………


WERKNEMER


……………………………….


……………………………….


………………

Geteken te …………………………… op hierdie …………… dag van …………….. 200 …. in die teenwoordigheid van die ondergetekende getuies.
As getuies:

1.  ………………………………


…………………………………








WERKGEWER

2.  ………………………………

Geteken te …………………………… op hierdie …………… dag van …………….. 200 …. in die teenwoordigheid van die volgende getuies:

As getuies:

1.  ………………………………


…………………………………








WERKNEMER

2.  ………………………………







�  Gewysig 15 Maart 2010

